
    Sentyabrın 9-da Naxçıvan Muxtar Res-
publikasının ümumtəhsil məktəblərini bitirərək
ali məktəblərə qəbul imtahanlarında yüksək
bal toplamış məzunlarla görüş keçirilmişdir.
    Naxçıvan Muxtar Respublikası Ali
Məclisinin Sədri Vasif Talıbov ali təhsil
müəssisələrinə qəbul imtahanlarında yüksək
nəticə göstərənləri, eləcə də onların timsalında
tələbə adı qazanmış bütün məzunları, onların
valideynlərini və təhsil ictimaiyyətini təbrik
edərək demişdir: Hər bir ölkənin gələcəyi
təhsilin səviyyəsindən və gənclərin necə ye-
tişməsindən asılıdır. Ümummilli liderimiz
Heydər Əliyev gənc nəslin ölkənin ictimai-
siyasi, sosial-iqtisadi və mədəni həyatında
fəal iştirakını daim ön planda saxlamış, buna
nail olmağın yolunu isə elmin və təhsilin in-
kişafında görmüşdür. Azərbaycanda mütərəqqi
təhsil strategiyasının əsasını qoyan dahi
şəxsiy yət deyirdi ki, “Müstəqil Azərbaycanın
dövlətçiliyini, iqtisadiyyatını, elm və mədə-
niyyətini yalnız həqiqi təhsil, bilik almış
adamlar inkişaf etdirib irəlilədə bilər”. Hə-
qiqətən də, təhsilin dövlət və cəmiyyət qu-
ruculuğu prosesində rolu əvəzsizdir. “Hər
bir ölkənin bu günü və gələcəyi təhsillə bi-
lavasitə bağlıdır”, – deyən ölkə Prezidenti
cənab İlham Əliyev də təhsili ümumi inkişafın
əsas istiqaməti kimi müəyyənləşdirmişdir. 
    Ali Məclisin Sədri demişdir: Azərbaycanda
və onun Naxçıvan Muxtar Respublikasında
həyata keçirilən genişmiqyaslı təhsil qurucu -
luğu tədbirləri etibarlı gələcəyimizə hesab-
lanıb. Müstəqillik illərində muxtar respubli-
kada bütün təhsil pillələri üzrə yeni texnolo-
giyalara əsaslanan tədris infrastrukturu ya-
radılmış, 200-dən çox məktəb binası tikilmiş
və ya yenidən qurulmuşdur. Həmçinin ali,
orta ixtisas və peşə məktəbləri üçün də yeni
binalar istifadəyə verilmiş, universitet şə-
hərcikləri salınmışdır. Təhsil müəssisələrində
internetə çıxışı olan 900-ə yaxın elektron
lövhə, 7 mindən çox kompüter quraşdırılmış,
zəngin fonda malik kitabxanalar, kabinə və
laboratoriyalar istifadəyə verilmişdir. 
    Qeyd olunmuşdur ki, innovativ təlim me-
todlarının, xüsusilə də STEAM təhsilin tətbiqi
və tədrisin təcrübə sahələrinə yaxınlaşdırılması
insan kapitalının formalaşdırılması istiqa-
mətində ciddi kəmiyyət və keyfiyyət dəyi-
şikliklərinə səbəb olmuşdur. Təbii ki, bütün
bunlar tədrisin səviyyəsinə də öz təsirini
göstərmişdir. Hər il ali məktəblərə qəbul im-
tahanlarında qazanılan uğurlu nəticələr bunu
bir daha təsdiq edir. 2020-2021-ci tədris
ilində də muxtar respublikanın ümumtəhsil
məktəblərini bitirən məzunların 261-i imta-
hanlarda yüksək nəticə göstərərək 500-700
arası bal toplamışdır.
    Ali Məclisin Sədri görkəmli pedaqoq Ma-
karenkonun “biz insan deyil, ölkəsini, xalqını
sevən əsl vətəndaş tərbiyə etməliyik” fikirlərini
diqqətə çatdıraraq demişdir: Bu gün sizə ba-
xarkən məsuliyyətini dərk edən, xalqının
milli dəyərlərinə və ənənələrinə, Azərbay-
cançılıq ideyalarına sadiq olan vətənpərvər

gəncləri görür və bununla qürur duyuruq.
Vətənpərvərlik geniş məfhumdur. Hər kəs
çalışdığı sahədə üzərinə düşən vəzifələri
yaxşı icra edirsə, deməli, o, vətənpərvərdir.
Tələbə-gənclər isə buna hərtərəfli təhsil al-
maqla, biliklərə dərindən yiyələnməklə, xarici
dil öyrənməklə, yeni texnologiyaları mənim-
səməklə və düzgün həyat yolu seçməklə nail
olmalıdırlar.
    “Təhsildə əsas hədəf qazanılan bilik və
bacarıqları iqtisadi amilə çevirməkdir. Bu
isə yaxşı mütəxəssis hazırlığından başlayır”, –
deyən Ali Məclisin Sədri bildirmişdir ki, ça-
lışın qazandığınız bilikləri praktikada tətbiq
edərək ölkəmizə fayda verəsiniz. Bir sözlə,

seçdiyiniz peşəni dərindən öyrənməklə ya-
naşı, həm də geniş dünyagörüşünə malik
olmalı, təşəbbüsləri və yenilikləri qiymət-
ləndirməyi bacarmalı, dəyərlərinə və tarixinə
sahib çıxan, müasir təfəkkürlü kadrlar kimi
yetişməlisiniz.
    Ali Məclisin Sədri tələbə adını qazanmış
hər bir gəncə bu yolda uğurlar arzulamış,
çıxışını ümummilli liderimiz Heydər Əliyevin
gənclərə tövsiyəsi ilə tamamlamışdır: “Zən-
gin və dərin mənəviyyata sahib, vətənpərvər
gəncliyi olan xalqımızın daha böyük, daha
parlaq gələcəyi var. Ona görə də Azər-
baycanı, Azərbaycan dövlətçiliyini yaşat-
maq, onu qüdrətli etmək üçün siz – yüksək
amallı Azərbaycan gəncləri daim hazır
olmalısınız”.
    Naxçıvan Muxtar Respublikasının təhsil
naziri Rəhman Məmmədov tədbirdə çıxış
edərək demişdir ki, muxtar respublikada
bütün sahələr kimi, təhsil də diqqət və qayğı
ilə əhatə olunmuşdur. 2020-2021-ci tədris
ili ərzində də təhsil müəssisələrinin tikintisi
və ya yenidən qurulması davam etdirilmiş,
Culfa Rayon Təhsil Şöbəsi və 6 məktəb
üçün binalar tikilərək və ya əsaslı şəkildə
yenidən qurularaq istifadəyə verilmiş, Ordubad
və Culfa rayon məktəbdənkənar təhsil müəs-
sisələrində innovativ dərnəklərin fəaliyyəti
üçün zəruri şərait yaradılmışdır. 2020-2021-ci

tədris ili təhsildə innovasiyaların tətbiqi ilə
yadda qalmışdır. Naxçıvan Muxtar Respub-
likası Ali Məclisi Sədrinin “Naxçıvan Muxtar
Respublikasında STEAM təhsil metodunun
tətbiqi ilə bağlı tədbirlər haqqında” 7 iyun
2021-ci il tarixli Sərəncamı ilə Təhsil Nazir-
liyinin tabeliyində STEAM Təlim-Tədris
Mərkəzi yaradılır. Eyni zamanda Sərəncama
əsasən ümumtəhsil məktəblərində STEAM
kabinələrinin yaradılması istiqamətində işlər
davam etdirilir. Bu günə qədər 52 təhsil
müəssisəsində STEAM kabinələri yaradılmış,
dərsliklər və tədris proqramları nəşr edilmiş,
200-dən çox müəllim STEAM təlimlərinə
cəlb olunmuşdur. Hazırda isə əlavə olaraq

50 təhsil müəssisəsində STEAM kabinələrinin
qurulması istiqamətində iş aparılır. 2020-
2021-ci tədris ilində də ümumtəhsil mək-
təblərində işə qəbulla bağlı keçirilən müsa-
biqələrdə uğurlu nəticələr qazanan gənc kadr-
lardan 306-sı müəllim, 55-i isə məktəblərdə
müxtəlif vəzifələrə təyin olunmuş, 1200-dən
çox müəllim müxtəlif ixtisasartırma kurslarına,
təlimlərə cəlb olunmuş, Naxçıvan Muxtar
Respublikasının dövlət ümumi təhsil müəs-
sisələrində işləyən təhsilverənlərin sertifi-
katlaşdırılması aparılmışdır. Yaradılan şərait
və müəllim hazırlığı istiqamətində görülən
tədbirlər onların fəallığını artırmış, cari tədris
ilində Azərbaycan Respublikası Təhsil Nazir -
liyi tərəfindən keçirilən təhsildə inkişaf və
innovasiyalar üzrə V qrant müsabiqəsində
muxtar respublika müəllimlərindən 4-ü qalib
olmuşdur.
    Rəhman Məmmədov demişdir ki, Azər-
baycanın tarixi, mədəniyyəti ilə bağlı möv-
zuların tədrisi prosesində muzeylərlə, Azər-
baycan Milli Elmlər Akademiyasının Nax-
çıvan Bölməsi ilə ümumtəhsil məktəbləri
arasında interaktiv dərslər, həmçinin elm,
ali və orta ixtisas təhsili müəssisələrinin elmi
dərəcəli müəllimləri tərəfindən ümumtəhsil
məktəblərində nümunəvi dərslərin keçilməsi
2020-2021-ci tədris ilində də davam etdiril-
mişdir. Bu il də Naxçıvan Muxtar Respublikası

Ali Məclisi Sədrinin müvafiq Sərəncamı ilə
təhsil və şahmat sahəsində fərqlənən 2 şagirdin
adı Gənc İstedadların “Qızıl kitabı”na yazıl-
mış, onlar Naxçıvan Muxtar Respublikası
Ali Məclisi Sədrinin xüsusi aylıq təqaüdünə
layiq görülmüşlər. 
    Bildirilmişdir ki, şagirdlərin vətənpərvərlik
ruhunda tərbiyə olunmasının nəticəsidir ki,
hərbi təhsilə maraq bu tədris ilində də art-
mışdır. IX sinfi bitirən şagirdlərdən 156-sı
Heydər Əliyev adına Hərbi Liseyə qəbul
olaraq kursant adını qazanmışdır. Bununla
yanaşı, məzunlardan 30-u xüsusi təyinatlı
ali məktəblərə qəbul olmuşdur. Ümumilikdə,
2020-2021-ci tədris ili üzrə ümumtəhsil mək-
təblərini Heydər Əliyev adına Hərbi Lisey
də daxil olmaqla, 2882 məzun bitirmiş, on-
lardan 2470-i, yaxud 86 faizi ali məktəblərə
qəbul imtahanlarında iştirak etmişdir. İmta-
handa iştirak edən məzunlardan 1612-si,
yaxud 65 faizi ali təhsil müəssisələrinə qəbul
olmuşdur. Muxtar respublika üzrə 261 məzun
500-dən yuxarı bal toplamışdır ki, onların
da 155-i, yaxud 60 faizi qızlar, 106-sı, yaxud
41 faizi isə oğlanlardır. Yüksək bal toplayan
məzunlardan 57-si Naxçıvan şəhər, 35-i
Şərur, 44-ü Babək, 21-i Ordubad, 32-si Culfa,
15-i Kəngərli, 21-i Şahbuz, 6-sı Sədərək ra-
yonunun, 30-u isə Təhsil Nazirliyinə birbaşa
tabe ümumtəhsil məktəblərinin məzunlarıdır.
Muxtar respublikanın ali təhsil müəssisələrində
yaradılan müasir infrastrukturun nəticəsidir
ki, yüksək nəticə göstərən məzunların 150-si,
yaxud 58 faizi muxtar respublikanın ali təhsil
müəssisələrinə qəbul olmuşdur. Təhsilə gös-
tərilən qayğının nəticəsidir ki, 2020-2021-ci
tədris ilində ümumtəhsil məktəblərini tam
orta təhsil bazasından bitirən məzunlardan
17-si “Qızıl”, 17-si “Gümüş” nişana, 41-i
fərqlənmə attestatına, ümumi orta təhsil ba-
zasından isə 121-i fərqlənmə attestatına layiq
görülmüşdür. Muxtar respublika üzrə şagird-
lərdən 26-sı Respublika fənn olimpiadasının
qalibi olmuşdur. Rəhman Məmmədov muxtar
respublika təhsilinin inkişafına göstərilən
diqqət və qayğıya görə bütün təhsil işçiləri,
müəllim, tələbə, müdavim və şagirdlər adından
Ali Məclisin Sədrinə minnətdarlıq etmişdir.  
    Valideyn Aytən Quliyeva çıxış edərək de-
mişdir: “Müəllimi olduğum Naxçıvan şəhər
5 nömrəli tam orta məktəb Ali Məclis Sədrinin
qayğısı ilə 2019-cu ildə yenidən qurulmuş,
məktəbimiz kompüter, elektron lövhə, dərslik,
bədii ədəbiyyat və tədris vəsaitləri ilə təchiz
olunmuşdur. 2020-2021-ci tədris ilində mək-
təbimizi bitirən şagirdlərdən 2-si “Qızıl”
nişana layiq görülmüş, 2-si tam orta, 4-ü isə
ümumi orta təhsil bazasından olmaqla,
6 şagird fərqlənmə attestatı almış, məzunlardan
39-u ali təhsil müəssisəsinə qəbul olmuşdur.
Ali Məclis Sədrinin hər il ali məktəblərə qə-
bulda yüksək bal toplayan tələbələrlə görüşü
övladlarımızı daha yaxşı oxumağa ruhlan-
dırmış, biz müəllim və valideynlərdə isə sa-
baha cavabdehlik hissini daha da artırmışdır.

Naxçıvanda yüksək bal toplamış məzunlarla görüş olub

Bu gün mən çox sevinirəm ki, övladlarım
muxtar respublikada yaradılan müasir təhsil
şəraitindən və yaradıcılıq mühitindən səmərəli
istifadə edərək uğurlu nəticələr əldə etmişlər.
Ali Məclis Sədrinin imzaladığı müvafiq Sə-
rəncamla qızım Səkinə Quliyeva 2015-ci ildə
Naxçıvan şəhər 5 nömrəli tam orta məktəbin
VIII sinfində təhsil alarkən musiqi sahəsində
fərqləndiyi üçün adı Naxçıvan Muxtar Res-
publikası gənc istedadlarının “Qızıl kitabı”na
yazılmış və Ali Məclis Sədrinin xüsusi aylıq
təqaüdünə layiq görülmüşdür. Digər övladım
Fatimə Quluzadə isə 2020-2021-ci tədris
ilində Respublika Fənn Olimpiadasında Azər-
baycan dili və ədəbiyyat fənni üzrə I yerin
qalibi olaraq qızıl medalla təltif edilmiş, Nax-
çıvan şəhər 5 nömrəli tam orta məktəbi
“Qızıl” nişanla bitirmiş, qəbul imtahanında
623 bal toplayaraq Bakı Dövlət Universitetinin
Hüquqşünaslıq ixtisasına qəbul olmuşdur. İs-

tənilən valideyn üçün bundan böyük xoş-
bəxtlik, bundan böyük sevinc ola bilməz.
Bütün bunlar isə muxtar respublikada yaradılan
müasir təhsil şəraiti və gələcəyimiz olan
gənc lərə göstərilən qayğının nəticəsidir”.
Aytən Quliyeva müəllim və valideynlər adın-
dan minnətdarlığını bildirmişdir.
    Qəbul imtahanlarında 682 bal toplayan
muxtar respublika birincisi İlhamə Novruzova
təhsilə göstərilən qayğıya görə məzunlar
adından minnətdarlıq edərək demişdir: “Bu
gün buraya toplaşan tələbələr ali məktəblərə
keçirilən qəbul imtahanlarında yüksək nəti-
cələr əldə edərək Ali Məclis Sədri ilə görüşə
gəliblər. Muxtar respublikamızda təhsil inkişaf
edir. Biz bunu daim hiss etmişik. Məktəblərin
maddi-texniki bazası möhkəmləndirilmiş,
yaxşı təhsil almağımız üçün geniş imkanlar
yaradılmışdır. Təhsilimi başa vurduğum Nax-
çıvan şəhər 7 nömrəli tam orta məktəb də

qayğı ilə əhatə olunmuş, bütün zəruri tədris
avadanlıqları ilə təchiz edilmişdir. Mən
“Qızıl” nişanla təhsilimi başa vurmuşam.
Qəbul imtahanında 682 bal toplayaraq muxtar
respublika birincisi olmuşam. Bununla yanaşı,
dünyanın ən tanınmış ingilis dili imtahanı
olaraq İELTS-dən imtahan verərək yüksək
nəticə göstərmişəm. Kompüter elmlərinə ma-
rağım yüksək olduğu üçün bu sahədə yaxşı
mütəxəssis olmaq istəyirəm. Buna görə də
ADA Universitetinin tədrisi ingilis dilində
olan Kompüter elmləri ixtisasına qəbul ol-
muşam. Söz veririk ki, harada oxumağımızdan
və yaşamağımızdan asılı olmayaraq, ümum-
milli liderimiz Heydər Əliyev irsinin və
əməllərinin davamçıları olacağıq”.
    Sonra ali məktəblərə qəbul imtahanlarında
500-700 arası bal toplayan məzunlara “Nax-
çıvan: Şərqin əfsanəsi” kitabı və pul mükafatı
təqdim olunmuşdur.

    Qəbul imtahanında 580 bal toplayan Adil
Seyidovun babası Nadir Əliyev minnətdarlıq
edərək demişdir: “Mən 1992-ci ildən Yeni
Azərbaycan Partiyasının üzvü və partiyanın
təsis konfransının iştirakçısı olmuşam. Yeni
Azərbaycan Partiyası azadlıq, demokratiya,
sülh və inkişaf partiyasıdır. Tarix sübut etdi
ki, Azərbaycan xalqını işıqlı gələcəyə aparan
bir yol vardır. Bu da ulu öndər Heydər
Əliyevin yoludur. Bu yolun muxtar respub-
likada Ali Məclisin Sədri tərəfindən uğurla
davam etdirilməsinin nəticəsidir ki, hər kəs
rahat yaşayır, fəaliyyət göstərir, gələcəyimiz
olan gənclər yüksək səviyyədə təhsil alırlar.
Valideyn kimi bütün bunlarla fəxr edirik”.
    564 bal toplayan Nurlan Məmmədovun
anası Mehriban İmanova da minnətdarlıq et-
mişdir.

Naxçıvan Muxtar Respublikası
Ali Məclisinin mətbuat xidməti

    Layihənin sonuncu günü işti-
rakçıların hərbi paradı, Naxçıvan
Televiziyasının baş redaktoru Ru-
hiyyə Rəsulovanın təqdimatında
“İnformasiya müharibəsi” adlı
təlim, maneəli qaçış və avtomatla
virtual atıcılıq yarışları reallaşıb.
    Tədbirin bağlanış mərasimində
aparıcı bildirib ki, muxtar res-
publikamız gənclərdə vətənpər-
vərlik ruhunun yüksəldilməsi, fi-
ziki dözümlülüyün artırılması, rəqabətə-
davamlı və sağlam gəncliyin inkişafına
xidmət edən “Marş İrəli” adlı hərbi si-
mulyasiyalı layihənin 4-cü mövsümünə
uğurla ev sahibliyi etdi. 5-9 sentyabr ta-
rixlərini əhatə edən layihə 100 nəfər fəal
gənci öz ətrafında topladı. Onların hərb
sənətinə marağını artıracaq rəngarəng təd-
birlər təşkil olundu. Tariximizin və milli-
mənəvi dəyərlərimizin dərindən öyrənilməsi
məqsədilə müxtəlif ekskursiyalar, müzakirə
və təqdimatlar reallaşdı. “Əlbəyaxa döyüş”,
“İnformasiya müharibəsi” və ən əsası hər-
bi-vətənpərvərlik mövzularını əks etdirən
təlimlər, şübhəsiz ki, gənclərimizin bilik
və bacarıqlarının artırılmasına hesablan-
mışdı. Qeyd olunub ki, 5 gün boyunca
Əlahiddə Ümumqoşun Ordunun  şəxsi he-
yəti, təşkilatçı qurumlarla birgə layihənin
uğurlu icrası üçün maksimum səylə çalışdı.
Hərbi silah və texnikalarla tanışlıq, pilotların
nümunəvi uçuşları, eləcə də əsgər və za-
bitlərimizin peşəkar döyüş təlimləri “Marş

İrəli”yə xüsusi rəng qatdı. 
    “İrəli” İctimai Birliyinin sədri Şahin
Rəhmanlı layihənin Naxçıvanda reallaşan
4-cü mövsümünün öncəkilərdən fərqlən-
diyini diqqətə çatdırıb, təşkilati dəstəyə
görə minnətdarlığını ifadə edib. Təşkilatçı
qurumlara “Təşəkkürnamə”lər təqdim edi-
lib. Sonra mükafatlandırma mərasiminə
başlanılıb. Yekun nəticələr 5 gün ərzində
təşkil olunan təlimlər, yarışlar və komanda
təqdimatlarında fərqlənmə, qalibiyyət,
ümumilikdə, nizam-intizam, aktivlik və
dözümlülük meyarlarına əsasən hesablanıb.
Əldə etdiyi uğurlarla digərlərini geridə
qoyan “Şahbulaq” komandası qalib adına
layiq görülüb. “Murov” və “Kərkicahan”
müvafiq olaraq 2-ci, 3-cü sıralarda qərar-
laşıblar.
    Layihə iştirakçılarına sertifikatlar verilib.
İlk üçlükdəki kollektivlər kubokla müka-
fatlandırılıblar. 

Naxçıvan Muxtar Respublikası Gənclər və
İdman Nazirliyinin mətbuat xidməti

Naxçıvanda keçirilən “Marş İrəli” layihəsi sona çatıb

    Naxçıvan Muxtar Respublikası Me-
liorasiya və Su Təsərrüfatı Açıq Səhm-
dar Cəmiyyətində 2021-2022-ci illərin
payız-qış mövsümünə hazırlıq və qar-
şıda duran vəzifələrlə əlaqədar keçirilən
müşavirəni cəmiyyətin sədri Yəhya
Allahverdiyev açaraq bildirib ki, muxtar
respublikada əkinəyararlı torpaq sahə-
lərinin su təminatını yaxşılaşdırmaq,
yeni torpaq sahələrini əkin dövriyyəsinə
daxil etməklə suvarılan sahələrin ge-
nişləndirilməsini təmin etmək, suvarılan
torpaq sahələrinin şoranlaşmasının qar-
şısını almaq üçün 2021-ci ilin birinci
yarısında meliorasiya və irriqasiya iş-
lərinin miqyası artırılaraq bütün mövcud
imkanlar səfərbər edilib, istismar, təmir
və tikinti işləri həyata keçirilib. 
    Qeyd olunub ki, muxtar respublika
ərazisində yerləşən və 303,5 milyon
kubmetr su tutumuna malik olan sutu-
tarlara maksimum 249,9 milyon kub-
metr su ehtiyatı toplanıb. Su istifadə-
çilərinə mexaniki üsulla və öz axını
ilə 203,1 milyon kubmetr suvarma
suyu verilib, bunun müqabilində təkrar
suvarma ilə 170317 hektar torpaq sahəsi
su ilə təmin olunub. Muxtar respubli-
kada torpaq sahələrində su təminatının
yaxşılaşdırılması, suvarılan torpaq sa-
hələrinin genişləndirilməsi, yeni torpaq
sahələrinin əkin dövriyyəsinə qatılması,
su itkisinin qarşısının alınması üçün
rentabelli suvarma şəbəkələrinin qu-

rulmasına, mütərəqqi suvarma metod-
larının tətbiqinə üstünlük verilib. 
    Vurğulanıb ki, rayon Meliorasiya
və Su Təsərrüfatı idarələri tərəfindən
rayon mərkəzi və ətraf kəndlərdə əha-
linin içməli su ilə təchizatının yaxşı-
laşdırılması üçün mövcud xətlər və
hidrotexniki qurğular, subartezian qu-
yuları vaxtında təmir olunmalı, yeni
su xətlərinin çəkilməsi davam etdiril-
məli, çəkilmiş su xətlərində təzyiqin
normada saxlanılması, qəzalara yol ve-
rilməməsi üçün profilaktik tədbirlər
həyata keçirilməli, baş vermiş qəza
hallarının dərhal aradan qaldırılması
üçün qəza briqadaları yaradılmalı, işin
səmərəli olması üçün briqadalar lazımi
avadanlıq, maşın-mexanizmlərlə təmin
edilməlidir. Eyni zamanda payız-qış
mövsümündə idarələr tərəfindən və-
təndaşlarla vaxtaşırı maarifləndirici
söhbətlər aparılmalı, şaxtalı günlərdə
yerinə yetirilməli işlər haqqında təli-
matlandırılmalıdırlar. Payız-qış möv-
sümündə binaların girişində su xətlərinin
və sayğacların donmasına qarşı tədbirlər
görülməlidir. Fərdi evlərdə sayğacların
yerləşdiyi quyuların qapaqlarının alt
hissəsi izolyasiya olunmalıdır. Payız-
qış mövsümünə hazırlıq işləri vaxtında
sona çatdırılmalı, suvarma mövsümü
bitdikdən sonra su nasoslarına baxış
keçirilməli, nasoslar dayandıqdan sonra
onların vakuum sistemləri boşaldılmalı,
nasosların üst qapaqları açılmalı, nasaz
olan avadanlıqlar yenisi ilə əvəz edil-
məli, kabel ötürücü kanallarda təmizlik
işləri aparılmalıdır. İçməli su və kana-
lizasiya ilə əlaqəli fasiləsiz işləməsi
nəzərdə tutulan nasos stansiyalarda la-
zımi şərait yaradılmalı, maşinistlər

enerji kəsintiləri zamanı donmanın qar-
şısını almaq üçün yerinə yetirilməli
tədbirlər haqqında təlimatlandırılma-
lıdırlar. Dezinfeksiyaedici məhlulların
və digər ehtiyat hissələrin tədarükü
görülməlidir. Həmçinin əhaliyə verilən
içməli suyun keyfiyyəti ciddi nəzarətdə
saxlanılmalı, su ehtiyatlarından səmərəli
istifadə olunmalı, hazırlıq işlərinə in-
didən xüsusi diqqət yetirilməli, lazımi
material ehtiyatı yaradılmalıdır. Payız-
qış mövsümünə qədər mövcud kaptaj-
lara, kəhrizlərə, subartezian quyularına
içməli su və kanalizasiya sistemlərinə
nəzarət edilməli, suların keyfiyyəti
yoxlanılmalı, təmizlənməli, sanitar-gi-
giyenik qaydalara uyğunlaşdırılmalı,
su obyektlərindən düzgün istifadə edil-
məsi üçün maarifləndirici söhbətlər
aparılmalıdır. Kanalizasiya şəbəkələ-
rində mütəmadi olaraq yoxlamalar apa-
rılmalı, nəzarət quyularına baxış keçi-
rilməli, zərurət yaranan tədbirlər icra
olunmalıdır. Payız suvarma mövsümü
başa çatdıqdan sonra su anbarlarına
sugətirən kanallar lildən təmizlənməli,
kanal və hidrotexniki qurğularda tə-
mir-bərpa işləri başa çatdırılmalı, kanal
və arxlarda suyun maneəsiz axını təmin
edilməli, son illərdə tikilmiş qapalı su-
varma şəbəkələrində suların boşaldıl-
ması təmin olunmalıdır. Su ehtiyatla-
rından səmərəli istifadə edilməsi və
əkin sahələrinin su ilə təchizatının yax-
şılaşdırılması üçün su anbarlarında,
onların suburaxıcı qüllələrində tələb
olunan təmir-bərpa işləri görülməli,
suvarma mövsümü başa çatdıqdan
sonra lazım olan su ehtiyatlarının ya-
radılması təmin edilməlidir.
    Sonra məruzə ətrafında çıxışlar din-
lənilib.

- Səbuhi HəSəNov

Payız-qış mövsümünə hazırlıqlar davam edir     Naxçıvan Dövlət Universiteti 1967-ci ildə Azərbaycan Dövlət
Pedaqoji İnstitutunun Naxçıvan filialı kimi fəaliyyətə başlayıb,
1972-ci ildə bu filialın bazasında Naxçıvan Dövlət Pedaqoji
İnstitutuna, 1990-cı ildə isə Naxçıvan Dövlət Universitetinə

çevrilib. Bununla da Nax-
çıvan filialı muxtar res-
publikada gələcək ali mək-
təbin təməl daşını qoymaq-
la, burada yüksəkixtisaslı
kadrların yetişdirilməsinə,
bütövlükdə, regionun tə-
rəqqisinə öz müsbət təsirini göstərib. 
    Bu fikirləri Azərbaycan Dövlət Pedaqoji İnstitutunun 100
illik yubileyi münasibətilə Naxçıvan Dövlət Universitetində
keçirilən tədbirdə rektor Elbrus İsayev səsləndirib. Rektor uni-
versitetin professor-müəllim və tələbə heyətini Azərbaycan
Dövlət Pedaqoji Universitetinin 100 illik yubileyi münasibətilə
təbrik edib, müstəqil Azərbaycanın inkişafı yolunda apardıqları
məsuliyyətli işlərdə yeni-yeni nailiyyətlər arzulayıb. 
    Tədbirə onlayn qoşulan Azərbaycan Dövlət Pedaqoji Uni-
versitetinin rektoru, professor Cəfər Cəfərov diqqətə çatdırıb
ki, böyük elmi-pedaqoji kollektivə və çoxminli tələbə kontin-
gentinə sahib olan Azərbaycan Dövlət Pedaqoji Universiteti
son 100 il ərzində 160 mindən çox yüksəkixtisaslı müəllim
kadrları yetişdirməklə ölkəmizin sosial-mədəni inkişafında
mühüm rol oynayıb. 
    Rektor bildirib ki, Pedaqoji Universitet ölkədə pedaqoji və
elmi-pedaqoji kadrların hazırlığını, təkmilləşdirilməsini və ix-
tisasının artırılmasını həyata keçirən pedaqoji təhsil müəssisələrinin
böyük əksəriyyətinin yaradılmasında ilkin baza rolunu oynayıb. 
    ADPU-nun Elm və innovasiyalar üzrə prorektoru, professor
Asəf Zamanov, Naxçıvan Dövlət Universitetinin Azərbaycan
tarixi kafedrasının müdiri, AMEA-nın müxbir üzvü Zəhmət
Şahverdiyev, ADPU-nun Riyazi analiz kafedrasının professoru
Məlikməmməd Cəbrayılov, Naxçıvan Dövlət Universitetinin
Kimya kafedrasının dosenti Akif Əliyev universitetlə bağlı
xatirələrini bölüşüblər. 
    Sonda Elbrus İsayev yubileyi qeyd olunan ADPU-nun adına
sertifikat və hədiyyə təqdim edib. 

Naxçıvan Dövlət Universitetinin Mətbuat və 
ictimaiyyətlə əlaqələr bölməsi 

Konfrans olub

    Əlahiddə Ümumqoşun Ordunun
hava hücumundan müdafiə birləşmə,
hissə və bölmələrində kompleks məşq
keçirilib. Şəxsi heyətin sayıqlığını
və peşəkarlığını yoxlamaq üçün məş-
qə ordu aviasiyası da cəlb edilib.
    Kompleks məşqə Əlahiddə
Ümumqoşun Ordunun hava hücu-
mundan müdafiə birləşmə, hissə və bölmələrinin
yüksək döyüşə hazırolma vəziyyətinə gətirilməsi
ilə başlanılıb. Plana əsasən zenit-raket, radio-
texniki və quru qoşunlarının hava hücumundan
müdafiə bölmələri ilə qarşılıqlı əlaqədə hava
düşməninin zərbələrinin dəf edilməsi məşq et-
dirilib. 
    Komandir və döyüş heyətlərinin real döyüş
şəraitində hava hücumundan müdafiə döyü-
şünün aparılması vərdişlərinin təkmilləşdirilməsi
məqsədilə hava düşmənini təqlid edən ordu
aviasiyası praktik uçuşlarla məşqlərə cəlb
edilib. Yer hədəflərinə müxtəlif taktiki fənd
və üsulların tətbiqi ilə məşq edən pilotlar tərə-
findən hava hücumundan müdafiə vasitələrinin
təsirinin dəf edilməsi üçün mürəkkəb pilotoji
manevrlər yerinə yetirilib.
    Radiotexniki bölmələrin kəşfiyyat vasitələrilə
düşmən hədəfləri aşkarolunma həddinə çatdıqda
əldə olunmuş məlumatlar komanda məntəqəsinə
ötürülüb. Döyüş heyətləri tərəfindən hava
hücum vasitəsinin dövlət hava sərhədinə uçub
çatma vaxtı və zenit-raket divizionlarının məhv -
etmə zonasına girmə ardıcıllığı üzrə hesabatlar
aparılıb.
    Düşmənin hava hücum vasitələri növbətçi

qüvvələrin 1 nömrəli hazırlığa gətirilmə həddinə
çatdıqda zenit-raket bölmələrinə 1 nömrəli

hazırlıq elan oluna-
raq alınmış döyüş
tapşırığına əsasən
zenit-raket bölmə-
lərinin komanda
məntəqəsi hədəflə-
rin aşkarlanması, iz-
lənməsi və məhv

edilməsi üzrə fəaliyyətləri yerinə yetirib.
Döyüş heyətləri tərəfindən zenit-raket böl-
mələrinin raket ehtiyatının təyin olunmuş nor-
maya çatdırılması üçün buraxıcı qurğulara
döyüş raketləri doldurulub. Quru qoşunlarının
hava hücumundan müdafiə bölmələri aşağı
və ən aşağı hündürlüklərdə fəaliyyət göstərən
hava düşməninin aşkarlanması, müşahidə və
məhv edilməsi üzrə döyüş tapşırıqlarının ic-
rasına davam ediblər. Ehtiyatda olan zenit-
raket bölmələri ümumqoşun birləşmələrinin
hava hücumundan müdafiəsini təmin etmək
məqsədilə təyin olunmuş start mövqelərinə
yerdəyişməni həyata keçiriblər.
    Obyektlərin və birləşmələrin hava hücu-
mundan müdafiəsini təmin edərkən qorunan
ümumqoşun birliklərinin döyüş fəaliyyətlərindən
asılı olaraq zenit-raket qoşunlarının hissə və
bölmələri ilə quru qoşunlarının hava hücu-
mundan müdafiə bölmələri arasında 3 mərhə-
lədən ibarət qarşılıqlı əlaqə yaradılıb. 
    Beləliklə də real döyüş şəraitində hava hü-
cumundan müdafiə döyüşünün aparılmasını
kompleks şəkildə məşq edən bölmələr yüksək
peşəkarlıq və ustalıq nümayiş etdiriblər.

Nəriman Nəcəfov

Kompleks məşq aparılıb

    Bir təcrübə məktəbi saydığım
“Şərq qapısı” qəzeti ilə ilk tanışlığım
2004-cü ildə Naxçıvan Dövlət Uni-
versitetinin Jurnalistika ixtisasının
birinci kursunda təhsil alanda ol-
muşdu. Məlumatım var idi ki, müs-
təqillik ideyaları uğrunda “Şərq
qapısı” qəzeti hər zaman ön cərgə-
lərdə olub. Ulu öndər Heydər Əliyev
ötən əsrin 90-cı illərinin əvvəllərində
Naxçıvanda yaşayıb siyasi fəaliyyətlə
məşğul olarkən görkəmli dövlət xa-
diminin çıraq işığında gecəli-gün-
düzlü gərgin əməyinin bəhrəsi olan
milli dirçəlişimizlə bağlı qəbul edilən
qərarlar ilk olaraq “Şərq qapısı” qə-
zeti vasitəsilə Azərbaycana yayılırdı.
Tarixin müxtəlif dönəmlərində siyasi,
iqtisadi çətinliklərə, yaradılan süni
maneələrə baxmayaraq, fəaliyyətini
dayandırmayan və dövrün çətinlik-
lərinə sinə gərən “Şərq qapısı” qəzeti
ilə əməkdaşlıq etmək jurnalist olmaq
istəyən hər bir gənc kimi mənim də
arzularımdan biri idi. Kiçik infor-
masiyalar yazmaqla qəzetlə əmək-
daşlığa başladım. İlk dəfə qəzetdə
yazımı görəndə həmin gün gecə sə-
hərədək yatmayıb, dəfələrlə qəzet-
dəki imzama baxdığımı indi də yaxşı
xatırlayıram. 2005-2016-cı illərdə
qəzetdə müxbir, şöbə müdiri və mə-
sul katib vəzifələrində çalışdım. Bu-
rada mənim kimi başqa tələbələr
də fəaliyyət göstərirdilər. O illərdə
Naxçıvan əsl tikinti meydançasını
xatırladırdı. Hər yerdə quruculuq
işləri görülürdü. Təsəvvür edin, bu
gün yanından ötdüyümüz o müasir
binaların təməlatma, tikinti prosesləri
ilə bağlı yazılarda Naxçıvan Dövlət
Universitetinin tələbələrinin də im-
zaları var idi. Bunu böyük xoşbəxtlik
və fəxarət sayıram. Ona görə ki,
biz həm də yenidən qurulan Naxçı-
vanın şahidi olan gənc müxbirlər
idik. Bütün səmimiyyətimlə deyə
bilərəm ki, gecəsi, gündüzü, iş saatı
bəlli olmayan bir qurumda çalışmaq
heç bir gənci qorxutmurdu. Yazıla-
rımızın qəzetdə dərc olunması üçün
bəzən “dava” da edirdik. Dərsdən
sonra hamı evə gedərkən biz qaça-
qaça işə gəlib yazı yazırdıq, məqa-
ləmizin qəzet səhifələrinə çıxmasını
səbirsizliklə gözləyirdik. Hətta gecə

saatlarına kimi qəzetdə həftədə bir
dəfə növbətçi düşürdük. Xüsusi vur-
ğulamalıyam ki, media sahəsində
ən məsuliyyətli iş qəzetdir. Qəzetçi
əməyi çox çətin və şərəfli əməkdir.
Heç kimin hiss edə bilmədiyi və
bəlkə də, çox az adamın qiymət-
ləndirdiyi peşədir. Bəs gəncləri bura
bağlayan nə idi? Heç düşünmədən
deyə bilərəm ki, Naxçıvan Muxtar
Respublikası Ali Məclisinin Sədri
cənab Vasif Talıbovun qəzetə, mət-
buata, xüsusilə də gənclərə göstərdiyi
qayğı. Məhz bu qayğı və diqqət nə-
ticəsində ötən müddətdə qəzetdə
onlarla jurnalist yetişdi, jurnalist
peşəkarlığına yiyələndi. Hazırda on-
ların çoxu ölkəmizin nüfuzlu mətbuat
orqanlarında çalışır, yaradıcılıq fəa-
liyyətlərini davam etdirirlər. Bu gün
qocaman mətbuat orqanının mə-
zunları media sahəsinə rəhbərlik
edirlər. Xüsusilə qeyd etməliyəm
ki, qəzetçi jurnalistlərin yetişməsində
və formalaşmasında muxtar respub-
lika rəhbərinin mətbuat bayramla-
rında, “Şərq qapısı” qəzetinin yubiley
tədbirlərində jurnalistlərlə görüşləri,
verdiyi tapşırıq və tövsiyələri mühüm
rol oynayıb. Bütün bunlar bizi bu
peşəyə daha da bağladı. Biz peşəmizi
öyrənməklə yanaşı, bu qəzet vasi-
təsilə Vətən yanğısı və sevgisi ilə
həyata keçirilən məqsədyönlü təd-
birlərin, düzgün idarəçiliyin, Nax-
çıvanın hər bir yurd yerinə sonsuz
məhəbbətdən yaranan səmərəli döv-
lətçilik fəaliyyətinin şahidlərinə çev-

rildik. 2006-cı ildə “Şərq qapısı”
qəzetinin 85 illik yubileyində biz
gənclər QURUCU RƏHBƏRİN
görü şündə idik. Cənab Sədrin milli
maraqların və dövlətçilik prinsip-
lərinin əsas tutulması istiqamətindəki
tapşırıqları və digər tövsiyələri bu
gün də biz jurnalistlər özümüzün iş

planı sayırıq. Həmin yubiley tədbi-
rinə muxtar respublika rəhbərinin
“Əlinə qələm götürən şəxs qələminə
və sözünə hörmət etməlidir” fikri
artıq media işçilərinin fəaliyyətinin
əsas prinsiplərinə çevrilib. Biz o
görüşlərdə öyrəndik ki, yazılarımızla
gənclərimizdə vətənpərvərlik, yurd
sevgisi hisslərinin və milli duyğuların
güclənməsinə, milli dəyərlərin, adət-
ənənələrin qorunmasına, xalq yara-
dıcılığının, milli mədəniyyətin təb-
liğinə diqqəti artırmağa çalışmalıyıq.
Məhz bu mükəmməl ideoloji xətlə
həftədə 5 dəfə işıq üzü görən “Şərq
qapısı” qəzeti Azərbaycan mətbua-
tında özünəməxsus yer tutdu, nüfuzlu
və sanballı mətbuat orqanlarından
biri kimi öz fəaliyyətini bu gün də
davam etdirir. Bu isə, ilk növbədə,
yuxarıda da qeyd etdiyimiz kimi,
qəzet işinə gündəlik rəhbərlik edən,
onun yüksək səviyyədə çıxmasına
hər cür şərait yaradan Ali Məclis
Sədrinin diqqət və qayğısıdır.  Bu
gün “Şərq qapısı” qəzeti dünyada
nəşr edilən heç bir qəzetdən geri
qalmır və qəzetin yüksək poliqrafik
keyfiyyətlə nəşr olunması üçün müa-
sir mətbəə avadanlıqları quraşdırılıb. 
    Bəli, “Şərq qapısı” qəzeti Nax-
çıvanın canlı salnaməsidir, zamanın
özü haqqında monoloqdur. Daha
dəqiq desək, zamanın güzgüsüdür.
O güzgü ki Naxçıvanın həm dünə-
nini, həm də bu gününü bizə açıq-
aydın göstərir. Naxçıvanın dünənini
öyrənmək baxımından “Şərq qapısı”

ən sanballı mənbədir. Çox uzağa
getməyək. Oxuculara qəzetin “Dü-
nən və bu gün” rubrikası yaxşı ta-
nışdır. Bu rubrikada gedən müqa-
yisəli, təhlili yazılardan görürük ki,
Naxçıvan bir vaxtlar hansı çətinlik-
lərlə üzləşib. Təhsil, mədəniyyət,
iqtisadiyyat və başqa sahələrlə bağlı

yaşlı həmkarlarımızın qələmə aldığı
yazıları ürək ağrısı ilə oxuyuruq.
“Şərq qapısı” qəzeti o dövrün ac-
lıq-səfalətlərini, narkotikə qurşanan
gənclərini, bir sözlə, zamanın real-
lıqlarını bu gün bizlərə xatırladır.
Sirr deyil ki, 1995-ci ildən sonra
qəzetin, sözün əsl mənasında, qızıl
dövrü başlanıb. Müstəqillik illərində
“Şərq qapısı” qəzetinin ilk yubileyi
1996-cı ildə keçirilib. “Şərq
qapısı”nın bundan sonrakı dövrünü
inkişaf və tərəqqi dövrü adlandıranlar
yanılmırlar. Üst-üstə dəstələnmiş
qəzetin hər bir sayında blokadanın
yaratdığı çətinliklərə baxmayaraq,
yenidən qurulan Naxçıvanı görürük.
Bu səhifələrdə qəzet müxbirləri dərs-
dən yayınan uşaqlardan, tozlu kü-
çələrdən, çörək növbələrindən, neft
sobaları ilə qızdırılan məktəblərdən,
orduda baş alıb gedən fərarilikdən
deyil, müasir təhsil ocaqlarından,
yüksək bal toplayan gənclərdən,
İkinci Qarabağ müharibəsində tarix
yazan şəhidlərimizdən, qazilərimiz-
dən, Azərbaycan Respublikası Pre-
zidentinin apardığı uğurlu daxili və
xarici siyasətdən, Azərbaycan Or-
dusunun qazandığı zəfərdən, Nax-
çıvanın müasirliyə qovuşan kəndlə-
rindən, bir zamanlar qaranlıq içində
yaşayan Naxçıvandan deyil, indiki
işıqlı məmləkətlərindən fəxarətlə
söhbət açırlar. Dünyanın diqqət mər-
kəzində, inkişaf və tərəqqisinin yeni
müstəvisində olan Naxçıvanın bey-
nəlxalq elm və mədəniyyət tədbir-
lərinə ev sahibliyi etməsinin salna-
məsini yaradırlar. Bir sözlə,  “Şərq
qapısı” qəzetinin indiki müxbirlərinin
bəxtinə doğma diyarımız Naxçıvanın
inkişafını və tərəqqisini görmək, bu
reallıqları günün yaddaşına çevirmək
kimi müqəddəs bir vəzifə düşüb. 
    Ətrafına çox sayda gənc jurna-
listlər toplayan “Şərq qapısı” bu
gün qəzetçilik, yetkin jurnalistika
məktəbidir.  Qəzetin gənc müxbirləri
Naxçıvan Muxtar Respublikasının
gələcəyinə hesablanmış nəhəng təd-

birlərin, layihələrin əhəmiyyətini,
mahiyyətini həm bu günün oxucu-
suna, həm də gələcək nəsillərə çat-
dırılması üçün əllərindən gələni
əsirgəmirlər. Açıq etiraf edək ki,
sayt və qəzet bolluğunda dövlətçi-
liyimizin və müstəqilliyimizin təb-
liğatçısı kimi “Şərq qapısı” ilk sı-
ralarda özünə yer edib. Azərbay-
canda nəşr olunan qəzetləri təhlil
etsək, “Şərq qapısı” qəzeti kimi az
qəzet tapmaq olar ki, dilimizin
bütün qayda-qanunlarına əməl etsin.
Qəzetin yaradıcı əməkdaşları hər
məqaləsinin məsuliyyətini dərk edir,
yazısının necə qarşılanacağının hə-
yəcanı ilə yaşayırlar. Axşam, hətta
gecə saatlarında, bayram günlərində
belə, “Şərq qapısı” qəzetinin otaq-
larının işıqlarının yandığının çox
şahidi oluruq. Yorulmadan, gecəli-
gündüzlü qəzet çıxarmaq, materi-
alları yüksək səviyyədə redaktə,
korrektə etmək, gözəl dizayn ilə
oxucuya çatdırmaq, doğrudan da,
asan iş deyil. Bir hərf səhvinin belə,
narahatlığını yaşayan yazı-pozu
adamlarının fəaliyyəti Azərbaycan
mətbuatı üçün bir nümunədir. 
    Sağlam məfkurəli ideyası ilə doğ-
ma Naxçıvanımızın real salnaməsinə
çevrilən qəzetin adı təkcə coğrafi
məzmun kəsb etmir. O, Şərqin qa-
pısının 100 yaşlı “Şərq qapısı”dır.
Blokadaya alınan Naxçıvanın bu-
günkü mənzərəsini gələcək nəsillərə
çatdırmaq kimi böyük missiyanı şə-
rəflə yerinə yetirən canlı tarix...
Mətbuat işçilərinin salnamələşdirdiyi
tarixi yazan isə Liderdir. 100 illik
“Şərq qapısı” qəzetinin müstəqillik
illərinə işıq tutan hər səhifəsi də əsl
liderin xalqına, Vətəninə, torpağına
məhəbbətinin tərcümanı və yolyol-
daşıdır. Bu gün o yol işıqlıdır. Şərqin
qapısından bütün dünyaya səs salan,
dünəninə sahib çıxan, bu gününü
şövqlə yaşayan, sabaha əminliklə
baxan söz karvanıdır. Bu karvanın
yolu uzundur, hələ neçə yüzillik-
lərboyu dünyanı dolanacaq... 
    Əziz və doğma kollektivim! Bu
qəzet bizim qəzetdir, hamımızın qəzeti.
Media sahəsində qazandıqlarımız
üçün daim minnətdar olduğumuz
doğma qəzetə “100 yaşın müba-
rək!” – deyirik. Qəzetin baş redaktoru
başda olmaqla, ideoloji cəbhənin
bütün “əsgərlərini” təbrik edir, on-
lara yeni yaradıcılıq uğurları arzu-
layıram.

Sara əZİMovA
Naxçıvan Muxtar Respublikası 

Televiziya və Radio Şurasının üzvü

“Şərq qapısı” qəzetinin fəaliyyəti Azərbaycan 
mətbuatı üçün bir nümunədir 

“Şərq qapısı” – 100

    Naxçıvan Muxtar Respublikası Ali Məclisi Sədrinin “Şərq qapısı”
qəzetinin 100 illik yubileyinin qeyd olunması barədə” 2021-ci il  1 iyun
tarixli Sərəncamı və sərəncamla təsdiq olunan Tədbirlər Planınına
əsasən qəzetin yubiley tədbirləri dövlət səviyyəsində qeyd edilir. Peşə
fəaliyyətimin 12 ilinin “Şərq qapısı” qəzeti ilə bağlı olduğundan qürur
duyur və qocaman mətbu orqanın “məzunu” kimi düşüncələrimi, xa-
tirələrimi dəyərli qəzet oxucuları ilə də paylaşmaq istəyirəm. 

    Naxçıvan Muxtar Respublikasın-
da ailə, qadın və uşaq hüquqlarının
qorunması avqust ayında da diqqətdə
saxlanılmış, bir sıra görüş, seminar,
tədbir, monitorinq keçirilmiş və eks-
kursiyalar təşkil edilmişdir.
    Özünüməşğulluğunu təmin etmiş
sosial qayğıya ehtiyacı olan şəxslərin
və qadınların əl işlərinin satışına
köməklik göstərilməsi məqsədilə
muxtar respublikada fəaliyyət gös-
tərən mağazalarda qadınların əl
işləri satılaraq dəyəri iş sahiblərinə
təqdim olunmuşdur. Naxçıvan Mux-
tar Respublikasının Ailə, Qadın və
Uşaq Problemləri üzrə Dövlət Ko-
mitəsində Amerika Birləşmiş Ştat-
larının Azərbaycandakı səfirliyinin
maliyyələşdirdiyi “İcma Quruculuğu
Təşəbbüsləri Proqramı” çərçivəsində
“Naxçıvan Muxtar Respublikasında
Qadınların İqtisadi Səlahiyyətlərinin
Artırılması” layihəsi ilə bağlı tədbir
keçirilmişdir. Tədbirdə bildirilmişdir
ki, layihə çərçivəsində muxtar res-
publika üzrə 28 sağlamlıq imkanları
məhdud və sosial qayğıya ehtiyacı
olan qadın təlimlərdə iştirak etmişdir.
Təlimin sonunda iştirakçılar tərə-
findən biznes planlar hazırlanmış,
ən uğurlu biznes-plan hazırlayıb
təqdim edən qadınlara potensialla-
rına uyğun sahələr üzrə sərmayə
kapitalları verilmişdir. Müvafiq la-
yihə 2021-ci ilin aprel-avqust ayları
ərzində həyata keçirilmişdir. Layi-

hənin sonunda 20 nəfərə maksimum
500 Amerika Birləşmiş Ştatları dol-
ları sərmayə kapitalı verilməsi nə-
zərdə tutulmuşdur. Lakin qadınların
sahibkarlığa maraqları nəzərə alı-
naraq 26 nəfərə sərmayə kapitalı
verilmişdir. Ümumilikdə, layihə
çərçivəsində verilən sərmayə kapi-
tallarının dəyəri 17 min manat təşkil
etmişdir. Sərmayə kapitalı almış
qadınlar üçün öncə VÖEN-lər açıl-
mış və alacaqları vəsaitlər bank he-
sablarına köçürülmüşdür. Layihədə
iştirak edən qadınlarla Azərbaycan
Mikromaliyyə Assosiasiyası tərə-
findən müqavilələr bağlanmışdır.
Qadınlara həmin sərmayə kapital-
larının 70 faizi ailə təsərrüfatını ge-
nişləndirmək və ya qurmaq, 30 faizi
isə dərzilik, xalçaçılıq, dekorativ-
tətbiqi sənət, silahsazlıq, toxuculuq
sahələri ilə məşğul olmaları üçün
verilmişdir. Tədbirin sonunda Azər-
baycan Mikromaliyyə Assosiasiyası
ilə qadınlar arasında bağlanmış mü-
qavilələr təqdim edilmiş, həmçinin
qadınlara verilmiş sərmayə kapita-
lının dəyərində alınmış aktivlərin
bəziləri nümayiş olunmuşdur.
     Amerika Birləşmiş Ştatlarının
ölkə mizdəki səfiri Örl Litzenberqer
muxtar respublikaya səfəri çərçivə-
sində Naxçıvan Muxtar Respublikası
Ailə, Qadın və Uşaq Problemləri

üzrə Dövlət Komitəsində “Naxçıvan
Muxtar Respublikasında Qadınların
İqtisadi Səlahiyyətlərinin Artırılması”
layihəsinin iştirakçısı olmuş qadınlarla
görüşmüş, layihənin icrası barədə
ətraflı məlumat verilmişdir. Görüşdə
sərmayə kapitalı alan 12 qadın iştirak
etmişdir. Layihə çərçivəsində keçirilən
tədbirlərdən, sərmayə kapitalı əldə
etmiş qadınların qurduqları təsərrüfat
sahələrinin fotolarından, qadınların
aldıqları sərmayə kapitalı dəyərində
əldə etdikləri aktivlərin bəzilərindən,
qadınların əl işləri və digər məhsul-
lardan ibarət sərgi təşkil olunmuşdur.
Tədbirdən sonra sərmayə kapitalı
alan 2 qadının iş yeri və təsərrüfat
sahəsində monitorinq keçirilmiş və
nöqsan aşkarlanmamışdır.
    Naxçıvan Muxtar Respublika-
sında tək və ailə başçısı olan qa-
dınların peşəyönümlü fəaliyyətə
yönləndirilməsi ilə bağlı tədbirlər
həyata keçirilir. Şəhər və rayon icra
hakimiyyətlərindən aid kateqoriya-
dan olan qadınlar haqqında məlu-
matlar alınmış, komitədə yaradılmış
bazaya əlavə edilmiş, təhlili apa-
rılmış və bununla bağlı müvafiq
tədbirlər görülür. Əlavə olaraq sər-
mayə kapitalı verilmiş qadınlarla
bağlı kataloqun hazırlanması üçün
lazımi tədbirlər görülür.
    Kəngərli rayonunda yaşayan sağ-

lamlıq imkanları məhdud və xüsusi
qayğıya ehtiyacı olan ailənin üzvü
olan qadınlar üçün toxuculuq pe-
şəsinin öyrənilməsi ilə bağlı təlim
keçirilmiş, istedadlı toxucu qadın
Gülsüm Kəngərli əyani vasitələrdən
istifadə etməklə iştirakçılara toxu-
culuq peşəsinin sirlərini öyrətmişdir.
Təlimdə 25 qadın iştirak etmişdir.
    Muxtar respublikada uşaq hü-
quqlarının həyata keçirilməsinə dair
yaradılmış elektron məlumat ban-
kına 148 uşaq haqqında fərdi mə-
lumatlar daxil edilmişdir. 
    Naxçıvan şəhərində fəaliyyət
göstərən məktəbəqədər, ümumtəhsil
məktəbləri və məktəbdənkənar
müəssisələrdə sanitar-gigiyenik və-
ziyyətlə bağlı müvafiq müəssisələrin
rəhbər şəxslərinin iştirakı ilə maa-
rifləndirici seminar keçirilmişdir. 
    Sağlamlıq imkanları məhdud
uşaqların ümumtəhsil məktəblərinə,
məktəbəqədər və məktəbdənkənar
müəssisələrə cəlbi ilə bağlı uşaqların
evlərində monitorinq keçirilmişdir.
Monitorinq çərçivəsində 7-si Nax-
çıvan şəhəri, 13-ü Babək rayonu,
14-ü Şərur rayonu, 5-i Kəngərli ra-
yonu, 6-sı Sədərək rayonundan ol-
maqla, 45 uşaqdan 29-u təhsilə cəlb
olunmuş, 15-nin sağlamlığının təhsil
almasına imkan vermədiyi, 1-nin
isə ailəsi ilə birlikdə hazırda muxtar

respublikada yaşamadığı məlum ol-
muşdur. 
    Yay tətili günlərində asudə vaxt-
larının səmərəli təşkili məqsədilə
bir sıra tədbirlər görülmüş, avqust
ayında müvafiq kateqoriyadan olan
uşaqlar Heydər Əliyev Muzeyi ilə
tanış olmuş, “Saat Meydanı” Turistik
İstirahət Mərkəzində gəzinti təşkil
edilmiş, cizgi filminə baxış olmuş,
onlar üçün əyləncəli oyunlar keçi-
rilmiş, “Badamlı” Mineral Sular Za-
voduna ekskursiya zamanı uşaqlar
istehsal prosesini yaxından izləmiş,
onlara hədiyyələr təqdim olunmuş,
Naxçıvan Dövlət Film Fondunda
vətənpərvərlik mövzusunda “Ağ atlı
oğlan” filmi nümayiş etdirilmiş,
Məhəmməd Tağı Sidqi adına Nax-
çıvan Dövlət Kukla Teatrında Nağı
İsmayılzadənin “Ağca və Bozca”
tamaşası göstərilmişdir. Keçirilən
ekskursiyalarda müvafiq kateqori-
yadan olan 91 uşaq iştirak etmişdir.
    Naxçıvan Muxtar Respublika-
sında uşaq hüquqlarının həyata ke-
çirilməsinə nəzarət etmək məqsədilə
valideynlərini itirmiş və valideyn
himayəsindən məhrum olmuş 1 uşa-
ğın evində monitorinq keçirilmişdir.
“Muzey günləri” çərçivəsində ko-
mitənin əməkdaşları Yusif Küseyir
oğlu türbəsində olmuşlar.

Naxçıvan Muxtar Respublikası
Ailə, Qadın və Uşaq Problemləri

üzrə Dövlət Komitəsinin 
mətbuat xidməti

Muxtar respublikada ailə, qadın və uşaq hüquqları qorunur

    Yeni dərs ilinin başlanmasına
sayılı günlər qalıb. Hər ilin bu gün-
lərində şagirdlərin məktəb hazırlığı
başlayır. Artıq övladlarını məktəbə
yola salmağa hazırlaşan valideynlər
məktəbli ləvazimatları almaq üçün
yarmarkalara üz tuturlar.
    Naxçıvan Muxtar Respublikası
İqtisadiyyat Nazirliyinin təşkilatçılığı
ilə hər il keçirilən məktəbli yar-
markaları artıq ənənəvi hal alıb.
Belə yarmarkalar yeni tədris ili ərə-
fəsində şagirdlərin məktəbli geyim-
lərinə və dərs ləvazimatlarına olan
tələbatlarının daha asan şəkildə tə-
min edilməsində mühüm rol oynayır.
Həm qiymətlərin ucuzlaşmasına,
həm də süni qiymət artımına nəza-
rətin güclənməsinə səbəb olan yar-
markalar övladlarını məktəbə yola
salmağa hazırlaşan valideynlərin
işini xeyli asanlaşdırıb. Satış yer-
lərinin hər birində məhsulların çeşid
zənginliyi, keyfiyyəti, satış qiymət-
lərinin əlverişli olması, xidmətin
təşkili alıcılar tərəfindən razılıqla
qarşılanır. 
    Qeyd edək ki, bir neçə gündür,
Naxçıvan şəhərinin Xətai küçəsin-
dəki Mərkəzi bazarda və muxtar
respublikamızın rayon mərkəzlə-
rində məktəbli yarmarkaları təşkil
olunub. Bu günlərdə həmin ünvanda
təşkil olunan yarmarkaya üz tut-
maqda məqsədimiz satılan məktəbli
ləvazimatlarının keyfiyyətini, qiy-
mətini, valideynlərin yarmarkaya
münasibətini öyrənmək idi.
    Burada olarkən söhbətləşdiyimiz
valideynlər yaradılmış şəraitdən
xeyli razılıq etdilər. Öncə yarmar-
kalardakı qiymətlərlə maraqlandıq.
Müşahidə etdik ki, bütün növ mək-

təbli ləvazimatlarının satıldığı yar-
markada onların qiyməti şəhərdə
fəaliyyət göstərən digər mağazalarla
müqayisədə 20 faiz aşağıdır. Əgər
məktəbli üçün lazım olan bütün lə-
vazimatlar alınırsa, o zaman satıcılar
endirim də edirlər. 
    Yəqin ki, oxucularımızın da bə-
zilərinin “Əcəmi” Nəşriyyat-Poli -
qrafiya Birliyinin bir neçə ay əvvəl

fəaliyyətə başlayan Satış-Sərgi Mər-
kəzində satılan məktəbli ləvazimat-
larından xəbəri var. Həmin ləvazi-
matlar da məktəbli yarmarkasına
çıxarılmışdı. Nəşriyyatın hazırladığı
illik və gündəlik dərs planları, mək-
təbli kitabçaları, lüğət dəftərləri,
hüsnxətlər, dəftərlər göz oxşayır.
Yüksək keyfiyyəti ilə diqqəti cəlb
edən ləvazimatların üzərində özünə
yer almış muxtar respublikanın mə-
dəni-tarixi abidələrinin, görməli
yerlərinin şəkilləri məktəblilərin öz
yurd yerimizi daha yaxından tanı-
maları məqsədi daşıyır. Bu barədə
danışan ibtidai sinif müəllimi La-
miyyə Muradova deyir ki, ilin bu
mövsümündə valideynlərlə yanaşı,
müəllimlərin də qayğıları artırdı.

Ancaq məktəbli yarmarkalarının
təşkilinə start veriləndən sonra işimiz
xeyli yüngülləşib, artıq vaxt itirib
bir neçə mağazaya deyil, buraya
üz tuturuq. Burada seçim etmə im-
kanlarımız da genişdir. Elə götürək
“Əcəmi” Nəşriyyat-Poliqrafiya Bir-
liyinin istehsalı olan ləvazimatları.
Qiymətləri ucuzdur, keyfiyyətlidir.
Birliyin təmsilçisinin sözlərinə görə

yarmarkaya 919 çeşiddə ləvazimat
çıxarılıb.
    Valideyn Qumral Məmmədova:
“Hər bir valideyn çalışır ki, yeni
tədris ilində övladına yeni məktəbli
forması, dərs ləvazimatları alsın.
Əvvəllər satıcılar alıcılara yüksək
qiymətlərlə məhsullar təklif edirdilər.
Düşünürdülər ki, valideynlər nə
olursa-olsun, həmin ləvazimatları
almağa məcburdurlar. İndi isə təşkil
edilən belə yarmarkalar həm süni
qiymət artımının, həm də məktəb
ləvazimatlarının qanunsuz satışının
qarşısını alıb. Bu isə həm xərclərin
optimallaşdırılması, həm də daha
keyfiyyətli ləvazimatlar əldə etmək
baxımından əhəmiyyətlidir”.
    Digər müsahibimiz Asəf Seyi-

dov süni qiymət artımının qarşı-
sının alınmasında mühüm vasitə
olan yarmarkaların təşkilindən ra-
zılıq etdi. O bildirdi ki, yarmar-
kadakı qiymətlər bazar qiymətlə-
rindən xeyli aşağıdır. Həm də çeşid
bolluğu olduğundan seçim rahat-
dır.
    Vəsminaz Qasımova isə nəvə-
ləri üçün yarmarkaya gəldiyini

bildirdi. Onun dediklərindən: “Bir
zamanlar bütün sahələrdə olduğu
kimi, təhsilimizdə də vəziyyət acı-
nacaqlı idi. Lazım olan dərsliklərin
tapılmaması, yaxud onların bazar-
larda çox baha qiymətə satılması
adi hala çevrilmişdi. Artıq o günlər
xeyli geridə qalıb. Bu mənada,
indi orta məktəblərdə təhsil alan
şagirdlərə qibtə ilə baxmaq olar.
Onlar üçün məktəbli yarmarka-
sında nə istəsən var. Mən də nə-

vələrim üçün yarmarkadan lazımi
ləvazimatları aldım. Bu şəraiti ya-
radanlara minnətdarlığımı bildiri-
rəm”.
    Qeyd edək ki, yarmarkada təkcə
şagirdlər üçün deyil, müəllimlər
üçün də müəyyən ləvazimatlar satışa
çıxarılıb. İngilis dili müəllimi Nigar
Mirzəmmədova bildirdi ki, hər il
zəruri ləvazimatları bu yarmarkadan
alıram. Çünki həm keyfiyyətlidir,
həm də sərfəli. Ən əsası isə az
zaman sərf etməklə dərs vəsaitlərini,
keyfiyyətli məktəb ləvazimatlarını
güzəştli qiymətlərlə ala bilirik. Belə
yarmarkaların təşkili həm valideyn-
lərə, həm də müəllimlərə daha bir
qayğının ifadəsidir.
    Məlumat üçün bildirək ki, həmin
gün yarmarkada 23 sahibkarlıq sub-
yektinin, 3 istehsal müəssisəsinin
52 adda məktəbli ləvazimatı satışa
çıxarılmışdı.
    Məktəbli yarmarkası sentyabrın
15-dək davam edəcək. Əziz vali-
deynlər, sevimli övladlarımız, də-
yərli təhsil işçilərimiz! Sizləri bu
gözəl təşəbbüsdən faydalanaraq
yeni dərs ilinin təməlini uğurla
qoymaq üçün keyfiyyətli məktəbli
ləvazimatları, dərslik və digər təd-
ris vəsaitləri almaq üçün məktəbli
yarmarkasına dəvət edir, hər bi-
rinizə yeni tədris ilində uğurlar
arzu edirik.

- Gülcamal TAHİRovA

Məktəbli yarmarkasından hər kəs razılıq edir

    Ölkə gənclərində vətənpərvərlik ruhunun gücləndirilməsi,
fiziki dözümlülüyün artırılması məqsədilə sentyabr ayının
5-də start verilən “Marş İrəli” hərbi simulyasiyalı layihənin
dördüncü mövsümünün sonuncu günündə iştirakçıların di-
yarımız və layihə haqqındakı fikirləri maraq doğurur. 
    İlk həmsöhbətimiz Çinar Hacıyev deyir ki, bu gün artıq
“Marş İrəli” layihəsinin sonuna çatdıq. Bunun üçün, həqiqətən,
çox təəssüflənirəm. Beş günün bəxş etdiyi fiziki, mənəvi
gözəlliklər haqqında çox danışa bilərəm. Ən başda ona
görə şad oldum ki, Naxçıvan kimi səliqə-sahmanın, gözəlliyin
və sakitçiliyin hökm sürdüyü bir şəhərdə qonaqpərvər
insanları tanımaq fürsəti qazandım. Bu məni çox sevindirdi.
Həqiqətən də təlim çərçivəsində yaradılan qayda-qanun
sanki əsgərlik təəssüratı yaradır. Keçirilən təlimlər, komando
oyunları, qrup məşqləri insanın fiziki gücünə güc qatmaqla
yanaşı, onda ruh yüksəkliyi də oyadır. Hər bir təlimin ayrıca
üstünlüyü var. Amma məndə ən çox maraqdoğuran təlim
məqsədilə gecəyarısı verilən həyəcan siqnalı oldu. İnanırsı-
nızmı, siqnalı eşitdiyim anda özümü sanki müharibədə hiss
etmişdim. O səs məni, qrup yoldaşlarımı və digər layihə iş-
tirakçılarını şirin yuxudan oyadıb, bir sırada topladı. Bununla
yanaşı, fiziki təlimlərin böyük nizam-intizamla keçirilməsi,
qrup daxilində qayda-qanunun hökm sürməsi burada maraqlı
bir ortam yaratdı. Layihənin verdiyi başlıca mənəvi zövqlər
isə burada qazandığımız dostluq münasibətləri oldu. Hərb
sənətində adını hər dəfə eşitdiyimiz “Hamı bir nəfər, bir
nəfər hamı üçün!” şüarının əyani sübutunu mən burda
gördüm, yaşadım. Buradan ayrılası olsaq da, “Marş İrəli”
layihəsinin həmişə ağlımda şirin xatirə kimi qalacağına
inanıram. Son olaraq bütün gənclərimizə müraciət edərək
demək istəyirəm ki, əllərindən gəldiyi qədər bu cür təlimlərdə
fəal iştirak etsinlər. İlk əvvəl tərəddüd etsəm də, sonra
məndə belə bir inam formalaşdı ki, bu təlim qazandığımız
böyük Qələbədən sonra bizə aşılanan mənəviyyatın, ruh
yüksəkliyinin təminatçısı olacaq. Düşündüklərim təsdiqini
tapdı. İnanıram ki, bundan sonra da fəal bir gənc kimi ça-

lışdığım qədər belə təlimlərdə iştirak edəcəyəm. 
“Marş irəli” layihəsi mənim ilk təlim təcrübəm

idi”, – deyən həmsöhbətimiz Almaz Abdullayeva
bildirdi ki, məktəbdə oxuduğum vaxtlarda bir
çox təlimlərdə, layihələrdə iştirak etsəm də, “Marş
İrəli” hərbi simulyasiyalı layihə mənim yaddaşımda
özünəməxsus iz qoydu. Düşünürəm ki, belə layi-
hələrin həqiqətən də biz gənclərə qazandırdığı
üstünlüklər çoxdur. Beş gün müddətində bütün
təlim iştirakçılarının qayda-qanunlara tam şəkildə
tabe olması, ard-arda oyunların, fiziki məşqlərin

keçirilməsi vətənpərvər ruhda gənclik formalaşdırmanın
ən gözəl nümunəsidir. Artıq layihə başa çatdı. Təlimə qa-
tıldığım ilk günlərdə bu qədər maraqlı və mənalı vaxt ke-
çirəcəyim ağlımın ucundan belə, keçməzdi. Amma indi
təəssüf hissi keçirirəm ki, digər “Marş İrəli” layihələrində
iştirak edə bilməmişəm. Bəlkə də, Naxçıvanın mühiti buranı
belə maraqlı və səmimi edib. Amma tam əminliklə deyə
bilərəm ki, bundan sonra belə layihələrin daimi və fəal iş-
tirakçısı olacağam. Bu günlərdə bir çox maraqlı xatirələrim
də olub. Onlardan da söhbət açmaq istəyirəm. Sözsüz ki,
yurdumuzun hər daşı, torpağı əzizdir, bizim üçün doğmadır.
Bu mənada, hər bir diyarın özünəməxsus milli mentaliteti
və xüsusiyyətləri var. Naxçıvanın insanları isə qayğıkeşlikləri,
səmimi münasibətləri yaddaşlarımızda yaşayacaq. Keçirilən

ekskursiyalarda isə diqqətimi cəlb edən Döyüş şöhrəti
Muzeyi ilə tanışlıq oldu. Bakıda Hərbi Qənimətlər Parkında
da olmuşam. Biri rəşadətli Ordumuzun qazandığı əbədi
Zəfəri, digəri isə dəyanətli Azərbaycan Ordusunun gücünü
təmsil edir. Buradan qayıtdıqdan sonra bütün müsbət təəs-
süratlarımı yoldaşlarıma, rəfiqələrimə danışacağam. İnanıram
ki, onlar da mütləq növbəti layihələrdə iştirak edəcək, əsl
Azərbaycan qadını, gənc vətənpərvər kimi öz iradələrini
nümayiş etdirəcəklər. Amma bircə arzum var ki, növbəti
təlimimiz Qarabağda, Şuşada keçirilsin. Bəlkə də, bir gənc

kimi həyatda ən böyük arzum, istəyim budur desəm, yanıl-
maram. 
    Növbəti həmsöhbətimiz Elnar Məmmədov deyir ki,
Naxçıvan öz qüdrətini, vüqarını başıqarlı dağlarından alıb.
Burada yoldaşlarımızla etdiyimiz maraqlı söhbətlərin
əsasında elə məhz Naxçıvanın təbiət gözəllikləri dayanırdı.
Həqiqətən də bir çox maraqlı, gəzib-görməli yerləri ilə
Naxçıvan bu yurda üz tutanların daim marağına səbəb
olur. Həmişə buraya istirahət üçün gəlməyi planlaşdırsam
da, ağlıma belə gəlməzdi ki, bir layihənin iştirakçısı kimi
burada olacağam. Beşgünlük layihə sona çatdı. Həm se-
vincliyəm, həm də təəssüflənirəm. Sevincliyəm ona görə
ki, ailəm üçün darıxmışam, amma bu mühitdən də ayrılmaq
istəmirəm. Qazandığımız dostluqlar, əldə etdiyimiz maraqlı
və mənalı təcrübələr, biliklər insanın dünyagörüşünə çox

müsbət təsir bağışlayır. Bir şeyi də qeyd edim ki, bu gün
həm bir Azərbaycan gənci, həm də müstəqil bir dövlətin
vətəndaşı kimi şadam, sevincliyəm ki, rəşadətli Ordumuzun
əldə etdiyi zəfər hər birimizin simasında xoşbəxtlik yaratdı.
Bunun nəticəsidir ki, dövlətimiz tərəfindən biz gənclərin
vətənpərvər ruhda formalaşması üçün bir sıra silsilə tədbirlər
keçirilir. Bu mənada, həmin tədbirlərin davamı kimi təşkil
olunan “Marş İrəli” hərbi simulyasiyalı layihə də sırf gənc
nəslin Vətənə sədaqət ruhunda yetişməsi üçün böyük rol
oynayır. Xüsusilə də düşmənlə həmsərhəd olan Naxçıvanın
müdafiə qüdrəti, vətənpərvər oğullarının hərbi xidmətdə
necə əzmkarlıq, iradə ilə doğma torpaqlarımızın keşiyində
dayanması insana inanılmaz sevinc və iftixar hissi bəxş
edir. Artıq beş gündür ki, layihədə fəal iştirak edirik.
Burada bizlərə göstərilən diqqət isə, sözün əsl mənasında,
təqdirəlayiqdir. Vaxtımızı səmərəli keçirmək üçün təşkil
olunan komando oyunları, hərbi təlim məşqləri həm maraqlı,
həm də faydalıdır. Bununla yanaşı, Naxçıvanın bir çox gə-
zib-görməli yerlərinə ekskursiyaların təşkil olunması həm
də dünyagörüşümüzü formalaşdırır. Artıq təlimə yekun
vursaq da, yeni layihələrdə iştirak edəcəyim günü səbirsizliklə
gözləyir və inanıram ki, hər bir layihə  bizi əsl vətənpərvərlik
məfkurəsində formalaşdırmaq yolunda müsbət rola malikdir. 

- Məcid RəŞADəToĞLU

“Marş İrəli” vətənpərvər gəncliyi növbəti zəfərlərə səsləyəcək 
yeni layihələrin təməlini qoydu


